
	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ЭРЭЛХЭГ ГАНС

	 

	Алс холын бөглүү нутагт буурай ядуу эхнэр нөхөр хоёр ганц хүүтэйгээ аж төрөн амьдарч суудаг байжээ. Нэг өдөр эхнэр ойд гарч гацуур модны шилмүүс  түүхээр явахдаа 2 настай Ганс нэртэй хүүгээ үүрээд явжээ. Найртай хаврын тааламжтай улирал тул таван өнгийн цэцэг хүүгийн нүдийг булааж юмс олох сэтгэл эхийн сэтгэлийг хөдөлгөнө. Гэнэт модон дотроос хоёр дээрэмчин гарч ирээд эх хүү хоёрыг барьж улаан хөлтэй юм нэвтрэх нөхцөлгүй битүү ширэнгэ ойд аваачив. Гахай явган нохой нүцгэн эх үнэн учраа хэлж өршөөж уучилж өгөхийг үнэн зүрхнээс гуйжээ. Мөсөн дотортой чулуун зүрхтэй хулгайч нар юунд тэднийг өршөөх билээ.

	Өргөстэй бусдын хоорондуур гарч өндөр хадан хясааны элгэнд авчраад үүд аятай нэг зүйлийг тогштол хоромхон зуур нээгдээд тэднийг оруулав. Тэгээд газрын урт хонгилоор явж галын гэрэлд гийгүүлэгдсэн хулгайчийн том агуйд хулгасаар хүрч очив. Хананд өлгөөтэй хутга жад мэтээс гадна эмийн хэрэгсэл өнгө нь гялалзаж, агуйн дундах том хар ширээ тойрон дөрвөн дээрэмчин тоглож байна. Тэдний голд суугаа ихэмсэг хар хүн толгойлогч нь бололтой. Тэр хүн эмэгтэйг угтан босож ирээд айж сандрах аливаа мууг бодох явдалгүй, түүнд хор гэм хүргэх хүн тэдний дотор байхгүй. Аж байдлыг засаж олз олборыг хөтлөх онц найдвар хүлээлгэнэ гэж олон юм ярьж ятгаж эхлэв. Дараа нь идэх уух юм өгч хүүтэйгээ унтаж амрах ор дэр ч зааж өглөө.

	Хулгайчийн районд ирээд олон жил боллоо. Хүү Ганс өсөж хүч чадал төгслөө. Эх нь хүүдээ түүх шастир ярьж, агуйн сангаас олсон язгууртан тайж нарын баатарлаг явдлын тухай ном уншиж хүмүүжүүлжээ.

	Ганс өсөж насанд хүрэхдээ том гэгчийн бороохой хийж орон дороо нуугаад:

	— Хайрт ээж минь миний эцэг хэн бэ? Түүний тухай ярьж өгөөч гэж гуйв.

	Ээж нь хүүгээ гэрээ санаж эцгээ бодож зовохоос болгоомжилж бас ч хүү минь эцэгтэй хэзээ ч золгож чадахгүй болов уу гэхээс үг дуугарахгүй дотор харанхуйлна.

	Нэг шөнө дээрэмчид аллага таллагынхаа аянаас эргэж ирэхэд Ганс шийдмээ бариад толгойлогчийн өмнө халз зогсож:

	— Чи миний эцгийг хэлж аль? Эс хэлбэл дор чинь цохиж ална гэж хашхирав.

	Дээрэмчний удирдагч хүйтнээр инээгээд ганцхан алгадтал ширээн дор хөсөр унаж орхив. Ганс босож ирээд үг ч дуугарсангүй. Ганц хүү, за яах вэ дахин нэг жил хүлээе. Тэгээд нэг үзье. Дээр ч болж юуны магад гэж дотроо унжуухан бодоод байрандаа очиж байдалдаа эвлэрч суужээ. Жил өнгөрч жиг болоход дороосоо шийдмээ гаргаж орог саарал болсон тоосыг нь арчаад «бэх бат эд шүү» гэж амандаа үглэсэн гэдэг. Тэр нэг үдэш дээрэмчид ирээд архидаж гарчээ. Оройхон ч болж, тэд хундагаар, биш аягаар ууж их л согтож байна гэнэ. Тэгэхэд Ганс мөнөө шийдмээ бариад толгойлогчийн өмнө очиж:

	— Миний эцгийг хэлж аль гэж хэгжүүн асуув.

	Толгойлогч мөн л дүүрэн алга хацарт нь буулгав. Толгой нь дүүрч дотор нь балартсан Ганс ширээн доогуур урьдын адил гулган унав. Энэ удаа зүгээр өнгөрсөнгүй. Шийдмээ бариад дээрэмчдийг дайрав. Толгойлогчоос нь эхлээд дагалдагчийг хүртэл дэс дараалан цохиж унагаав. Хүүгийнхээ эрэлхэг зориг, эр чадлыг гайхан биширсэн эх агуйн буланд зогссоор хөшөө адил хөшихөд хүржээ.

	Ганс дээрэмчдийг дийлээд эхдээ хүрч ирлээ.

	— Яггүй хэцүү байж шүү ээж минь. Одоо миний аав ямар хүн байсныг хэлж өгөөч гэж гуйв.

	— Ганс минь! Хайрт хүү минь одоо явъя, түүнийг эрж олъё гэв.

	Эх нь дээрэмчний толгойлогчоос нууц хаалганы түлхүүрийг авч Ганс гурилын шуудайгаар алт, мөнгө үнэт эрдэнэсийн зүйлийг дүүрэн чихэж мөрөн дээрээ шидээд агуйгаас гарч алсын замаа хөөжээ. Мөнхийн харанхуйгаас гарч гэрэлт ертөнцийг харах юутай сайхан. Ногоон модны үзэсгэлэн алаг, цэцэг анхилам үнэрт согтож жигүүртэн шувуунуудын уянгат шүлгийг сонсоод өглөөний нарны илчинд ивээгдэх юутай гайхамшиг. Бүхнийг эргэж тойрон ширтэхэд гүн нойрт зүүдэлж байгаа шиг санагдана. Удалгүй ядарсан хоёр өнчин хөндийд орших өөрийн оромдоо хүрчээ. Эвдэрхий бяцхан байшингийн эгц үүдэнд эцэг нь сууж байна гэнэ.

	Аль эрт үхэж үрэгдсэн гэж бодож байсан амраг гэргий, хайрт хүү хоёр нь газар дороос гараад ирсэн шиг гэнэт хүрээд ирсэнд тулгамдаж бачимдсан эцэг гайхах баярлах давхцаж гайхаш алдран уйлж гэнэ. Аав нь арван хоёр настай хүүгийнхээ дөнгөж мөрөөр нь болсон байна гэнэ. Тампуутай юмаа гэрт оруулаад тавьтал байшин нь хагарч пийшин нь нураад шал нь цөмөрч сүйд майд болжээ.

	— Бурхан минь өршөөж хайрла. Өмх болсон муу байшингаа үрэн таран болгож орхилоо гэж эцэг нь амандаа үглэв.

	— Битгий сэтгэлээ зов аав минь шуудайд шинэ байшин бариад зогсохгүй сайхан амьдрал зохиох хөрөнгө бий гэж Ганс эцгээ тайтгаруулав.

	Тэгээд эцэг хүү хоёр шинэ сайхан байшин барьж мал эдлэн худалдан авч, газар тариалан эдлэх болов. Ганс анжис дарж газар хагалахдаа шар үхрийн чирэх хүчийг хэрэг болгож тоохгүй байлаа.

	Хойтон хавар нь Ганс эцэгтээ хандаж:

	— Хамаг мөнгө хөрөнгө танд байг. Надад долоон пүүний ташуур хийлгэж өг. Үүгээр би замын хань хийж хүний газар гүнийн нутагт явж юм үзэж нүд тайлъя гэж хэлжээ.

	Санасныг нь бүтээж өгвөл Ганс гэрээс гарч алсыг зорин явсаар асар удалгүй их тайгад хүрчээ. Тэнд мод хугарч, тасрах дуун сүртэйеэ сонстоно. Ажиглавал модны оройд нэгэн залуу ассан харагдана. Тэр ямар ч бүдүүн модыг хоромхон зуур томсон олс мэт мушгиж байна гэнэ. Булиа тэр эрийг харснаа:

	— Юу хийж байгаа юм бэ? гэж Ганс асуув.

	— Би мөчир найлзуур цуглуулж нийлүүлж томоод олс дээс бэлтгэж байна гэв. 

	Гансад тун бахтай санагдаж нээрээ гар дүйж бяр тэмцмээр бодогдов. Тэгэхэд нь Ганс,

	— Чи наадахаа орхиод надтай явбал дээргүй юү гэж хэлэв. Залуу алгуур бууж ирэв. Өөрийгөө аварга эр гэж боддог Ганс өнөөх залуугийн мөрөнд өлийж байж зэрэгцсэндээ үнэхээр зовмоор санагдав.

	— Би чамайг гацуур мушгидаг гэж дуудаж байя гэж Ганс хэлэв. Тэд цааш хамтран явж гэнэ.

	Гэнэт тэд нэг хүн юм давтаж байхыг сонсов. Цохилт болгонд нь газар доргиж байгааг бодвол их хүчтэн бололтой. Нэлээд яваад харвал өндөр сүрлэг байцын дэргэд бараг түүний энгээр шахуу том хүн зогсоод нүсэр том хад онгилж хороо барьж байна гэнэ.

	— Ганс та юу хийж байгаа юм бэ гэж асуув. Муусайн чоно, баавгай хадны завсраар гүйж үнэрлэж, долоогоод бие ирвэгэнүүлээд амар унтуулахгүй юм. Тэгээд хаалт хийж аваад тайван амрах санаатай гэж тэр аварга эр хүнгэнэн өгүүлэв. Ядарсан цагт хань болох их хэрэгт түшиг болох эр байна гэж бодоод:

	— Барилга байгуулалтаа орхиод бидэнтэй хамт яваач! Чамайг үүнээс хойш хад хонгилдог гэж дуудаж байя гэж урьж хэлэв. Аварга хүн түүнийг зөвшөөрч аян замыг нэгтгэв. Тэдний явсан газар бүхэнд араатан амьтан айн цочиж, арвав тийшээ бутарна. Орой нар жаргаснаас хойш огт үл мэдэгдэх нэг шилтгээнд хүрч хоёр давхар үзэсгэлэнт их тасалгаанд унтжээ. Маргааш өглөө Ганс эрт босож их цэцэрлэгт ортол зэрлэг ургамал шигсэн жимст модод нь зэрлэгшсэн байх нь аль эрт орхигдож амьтан хүнд мартагдсан нь илэрхий ажээ

	Цэцэрлэг дундуур алхаж явтал зэрлэг гахай дайран харав. Хүнд ташуураар нэг дэлсэж оноод хүч гаргалгүй өргөж мөрөн дээрээ тавиад хүрээд иржээ. Бүтэн гахайгаа шарж идээд бишгүй сайхан цаджээ. Тэгээд өдөр бүр хоёр нь анд гарч, үлдсэн нэг нь хүн бүрд таван пүү оногдохоор хүрэлцээтэй амтлаг хоол бэлтгэхээр хэлэлцэн тохиролцсон гэнэ.

	Анхны өдөр Гацуур мушгидаг гэрээ сахиж хоёр нөхөр нь анд явлаа. Яг тэр өдөр нь хамаг нүүр царай атираа үрчлээ болсон Одой хүн ирж үлдсэн тэр хүчтэнээс үмх мах гуйжээ.

	Гачуур мушгидаг

	— Зайл эндээс бушуу, чамд өгөх илүү мах алга гэж зандрав. Гэтэл бяцхан тэр аймшиггүй дайрч зангидсан гарын эрчээр зай завгүй дэлсэж гарав. Гацуур мушгигч гайхаш алдран самгардаж биеэ хамгаалж чадсангүй газарт гулдайн сунаж амьсгаа давхцан сандрав. Өс хонзонгоо авч ханасан бололтой өнөөх бяцхан маадгар гэгч явж одлоо. Хоёр нөхрөө буцаж ирэхэд хүчит үнэнээ ер хэлсэнгүй. Энгүй чадалт эвгүй тэр хүнд зодуулахын ээлж таарсан цагтаа үзэцгээг гэж бодоход одой хүнд доромжлогдсоны орыг авсан шиг уужуурч гэнэ.

	Маргааш өдрийн ээлжид Хад онгилдог сууж, маадгар одой хүнд мах өгөөгүйн хариуд залхтал зодуулж гэнэ. Хоёр нөхөр нь ангаас ирэхэд хаширсан хүний хараа тусмаар, үзээгүй хүн гайхмаар байхыг ажигласан боловч Ганс өөрийнхөө хувийг гайгүй чанга хүртэнэ дээ гэж дотроо битүүхэн бодож доромжлогдсон өшөөг мартаж гэнэ.

	Гурав дахь өдөр Ганс үлдэж хоолныхоо хөөсийг хамаад арчсан цэвэрлэсэн шиг айхавтар ажилтай байтал аанай одой хүн ирж мах өгөхийг гуйв. «Ядуу зүдүү амьтан байх» гэж бодоод нөхдөө хохироохгүйн тулд өөрт оногдох махаа өгөөд орхив. Ганс за би чамд өөхтэй тарган мах өглөө шүү. Үүнийг идээд яваарай гэтэл одой хүн бас л дахиад мах нэхэв. Ганс чи даанч хүний шинж сэтгэлгүй байна гээд нэмж өгсөнгүй. Гэтэл муу санаатай одой хүн Гансны зүг дайрав. Түрүүчийн нөхрийн нь адил тэгж зодсонгүй мөртөө, тэвдүүлж гарлаа. Ганс ч хэд дахин дэлсэхэд шат даган гулгав. Ганс хойноос хөөгөөд цохих гэтэл дээгүүр нь давж дүүргээ дэлбэртэл тэрийж унав. Босоод хартал одой хүн алга болсон байв. Ой дотор гүнд ортол агуйд шургаж харагдав. Хоёр нөхөр нь эргэж ирээд Гансад юу ч тохиолдоогүйд гав гайхаж гэнэ. Ганс өөрт тохиолдсон бүхнээ өчиж гарчээ. Нөхөд нь түүнийг сонсоод нуусан хэргээ хүлээцгээв.

	Та хоёр тийм харамч байхад зодох нь аргагүй. Тэгэхдээ ийм аварга том улс адгийн муу атигар одойд зодуулсан нь зүдэг юм гэж хэлээд

	Ганс хөхрөв.

	Тэгээд гурвуулаа олс сагсны хамт аваад агуйд очив. Ганс ташуураа барьж сагсанд суугаад доошоо дүүжингээр буув. Агуйн гүнд бууж, орох хаалгыг олж нээтэл үлгэрт өгүүлж барахгүй, үзгээр зураад гүйцэшгүй үзэсгэлэнт гуа бүсгүй үүдэнд сууж байна. Түүний дэргэд өнөөх одой ёрдойтол суугаад Гансыг орж ирэхэд галзуу сармагчин шиг ширтэнэ. Гав гинжинд хүлээтэй гав ганцаар суугаа тэр бүсгүйг харахад өрөвдөх сэтгэл өөрийн эрхгүй цээжээ долгилж ядарсан энэ бүсгүйг ярдаг одойгоос чөлөөлөх ёстой гэж бодов. Ташуураа далайж одойг дэлсвэл тэрий буугаад газарт хүдэхийн унав. Гинжнээс хүүхнийг суллаад Ганс түүнийг бахархана Тэнгэрийн дагина гэмээр тэр үзэсгэлэнт бүсгүй уул нь хааны охин гэнэ. Шилийн хулгайч, уулын дээрэмчдийн манлай түүнийг хатан болгохоор авчраад, хайр сэтгэлийг нь хөндөөгүй учир харгис одойгоор мануулаад хадны агуйд орхижээ. Тэр цагаас эхлэн тэсвэрлэшгүй зовлон эдэлсэн гэнэ. Хүүхнийг сагсанд суулгаад дээш татахыг нөхдөөсөө гуйжээ. Сайх хүүхэн гараад сагс буцаж ирэхэд Гансны дотор гаж юм санагдаж хачин юм сэжиглэгдэв. Миний нөхөд намайг нэг удаа хуурсан удаа бий. Надад хар буруу санаж байгааг хэн байг гэх вэ? гэж бодоод сорьж үзэхээр шийдээд ташуураа тавиад явуулав. Агуйн дунд хүрсэн болов уу? гэхийн хирд сагс эргэн унаж ирэв. Хэрэв Ганс өөрөө сууж явсан бол бяц унаж няц үхэхээс өөр зайлах газар гарах замгүй ажээ.

	Агуйн ёроолоос гарах аятай нөхцөл юү байдаг аливаа бүхнийг эргэцүүлэн бодсонд бөндгөр толгойд багтаж буух бүтэн санаа олдсонгүй. Тэгснээ ямар уйтгар гунигтай юм дээ. Агуйн ёроолд үхэх заяа тавилан байжээ гэж бодож суув.

	Гайхахдаа үзэсгэлэнт бүсгүйн хоригдож байсан тасалгаанд орлоо. Үхсэн одойн хуруунд ер бусын бөгж гэрэл туяаран гялалзаж байхыг харлаа. Түүнийг сугалж хуруундаа хийгээд эргүүлж үзвэл толгой дээр нь учиргүй чимээ гарах сонстов. Эрлэгийн элчид эзний зарлигийг биелүүлэхээр эрчлэн цуглаж ирээд бужигнаж байгаа нь тэр байжээ. Ганс эхлээд айж, айсандаа болж арай л ухаан алдсангүй. Дараа нь учрыг нь ухамсарлахдаа дээш гарга гэж тушаавал тэд хоромхон зуур хүчээ нэгтгэж суга татан гарган тавьжээ.

	Газар дээр гараад ирсэн чинь ганц ч амьтан алга. Шилтгээнд хүрээд очсон чинь чимээ анир ч үгүй байлаа. Хоёр нөхөр нь хонгор бүсгүйг аваад жилийсэн байв. Ганс шидэт бөгжөө эргүүлбэл эрлэгийн эзэд цугларан ирж хоёр нөхөр чинь тэнгисээр аялан явна гэж мэдээлжээ. Ганс амрахыг мэдэхгүй мөрдсөөр их тэнгисийн эрэгт иржээ. Тэнгисийн мандалд онгоц хөвнө. Түүнд хөнөөлт нөхөд нь аялна. Уурсаж хорссондоо Ганс учир явдлыг тунгаасангүй, усчилж хөвж урагшилж хөөж гэнэ. Хүйтэн ус, хүнд ташуур дотогш дарж хөөрхий Ганс живэх аюулд орохдоо хүчит бөгжөө дахин эргүүлж хөнөөлт нөхдөө хөөж гүйцжээ. Зорилгоосоо ухарч, зовлонд унагаасан хоёрыг тэнгисийн мандалд тэлж хаяад амиа авруулж ачлалыг эрсэн хүүхнээ авч, алсын аянд зорьж гарлаа. Тэгээд бөгжөө эргүүлтэл чөтгөр харвасан сум шиг цугларч гэнэ. Тэгэхээр онгоцыг өөд татуулан гаргаад хоёр нөхрөө усанд хориод хөөрхөн хүүхний хамт цааш хөвж гарчээ. Хүүхэн айсан, элэг уушги нь амаараа гарах дөхсөн гэнэ. Ганс хоёр дахь удаагаа аварсан үзэсгэлэнт охиноо аав ээждээ золгуулж хурим найраа хийж хувьтай амьдралаа зохиож гэнэ.

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

